
Lelee aagban ki Pool pmee Ki tii
TESALOI}TngA YAAB

1 Min Pool, ni Silfanus, ni Timoti le nmee kigbar
kee ti tii Yesu aanib bi bi Tesalonika aatiny ni ki
ye Tite Uwumbor ni Tidindaan Yesu Kristo aanib
na. 2 Tite Uwumbor ni Tidindaan Yesu Kristo na
tinyoor ya ni pu ki tii nimi nsuudoon.

Uwumbor aah ga daa binib aatafal pu na

3 Tinaabitiib, ni nan ke ti li dooni Uwumbor ni
pu n-yoonn momok; ba pu? ni moo gaal Yesu ki
kii mbamom ki moo gee tob la. 4Nima pu le ti puk
kipupuk ni pu Uwumbor aanib chee, ki tuk binaah
gaa Yesu ki kii ki kpa limor, falaa ni limukl momok
ponn ni pu na.

5 Binib aah nani nimi falaa pu na, nima le mok
ke Uwumbor yaa daa bitafal kan, ni nan. Naah ji
falaa pu na, Uwumbor aanaan pu le ni ji. Nima
le Uwumbor ga len ke ni neer ke ni koo waanaan
ngbaan ni. 6 Ni ye mbamon, Uwumbor len ke ni
nan ke binib bi nani nimi falaa na, u mu na bi
falaa, 7 ki tii timi ni nimi bi ji falaa na lifuur. Ti
ga kan lifuur ngbaan bundaln Tidindaan Yesu ga
nyan ni paacham ki mok waah bi pu na. U ni
waatuuntiib ga nyan ni paacham ni mpoon, 8 ki
li joo ni mmiigaal u nan daa binib aatafal. Binib
bi yii Uwumbor na, ni binib bi kaa kii Tidindaan
Yesu aabonyaan tee na, u ga daa bima le aatafal.
9 Tidindaan ga nyan bi unimbiin ni, waapoon ni

waawiihn sakpiin chee. U ga daa bitafal, ki cha
bi ji falaa n-yoonn mu kaa kpa ndoon na. 10Bi ga
kan ntafadaan ngbaan bundaln Tidindaan ga gir
nina. Liyaadaal ngbaan le waanib bi momok gaau
ki kii na ga nyur u, ki pak u. Ni mu ga li bi waanib
ngbaan ponn ni; ba pu? taah tuk nimi Yesu aabor
na, ni gaa ti ki kii la.

11 Nima pu le ti mee timi Aawumbor tii nimi
n-yoonn momok ke u len ke ni ye binib bi neer
waayim na, ki ter nimi ke ni li ban ni yja tiwan ni
Ian na, ki tii nimi mpoon ke ni li nani kKina, ki tun
lituln li ga mok ke ni gaa Yesu ki kii mbamom na.
12Niyaa nani kina kan, nima le ga nyur) Tidindaan
Yesu Kristo, le u mu ga nyur nimi, u ni Uwumbor
aabulchinn pu.

2

Mbiindaan na

1 Tinaabitiib, ti ban ke ti len ni chee ki joo cha
bundaln Tidindaan Yesu Kristo ga gir ni ki nan
kuun timi u chee na aabor la. 2 Bi yaa len ke
Tidindaan aawiindaal fuu ni kan, ti gay nimi ke
ni taa cha nipobil yuk, ki taa cha ni 1i muk nimi.
Nibaakan, bi ga bui ke Uwumbor Aafuur Nyaan
mok bi kina la, nibaakan, bi ga bui ke ti nmee
kigbay kilen kina la. 3Ni taa cha ubaa ymann nimi
kina; buyoonn binib pam ga yii Uwumbor na le
ga puen fuu nij, le Tidindaan aawiindaal nin fuu
ni. Uja u yii Uwumbor aakaal momok na, u mu ga
puen nya mpaan pu. Uwumbor siin u ntafadaan
la. 4U ga yii Uwumbor, ni njiwaa, ni tiwan nimok
binib dii ni na. U ga nyur ubaa ki jer ni momok, ki

ga kal Uwumbor Aadichal ni, ki len ke uma le ye

Uwumbor. o
5> Naa teer aa? Maah nan laa bi ni chee na,

m nan tuk nimi tibor tee. 6 Le ni nyi tiwan ni
kiir titunwanbirdaan ngbaan dandana wee na.
Waayoonn yaa nan fuu ni kan, u ga nya mpaan
pu. 7 Titunwanbir ti boo na, binib nani ti dan-
dana wee la. Le unii u kiir titunwanbir nghaan
dandana wee na ga Kkiir ti, ki nan saa buyoonn
Uwumbor ga nyan u nima na. & N-yoonn nghaan
le titunwanbirdaan ngbaan ga kpiir. N-yoonn
nghaan le Tidindaan Yesu ga gir ni, ni mpoon, ki
pii libuln lii u pu, ki ku u, ki a waapoon momok
yoli. 9 Titunwanbirdaan ngbhaan yaa nan fuu ni
kan, u ga li kpa kinimbor) aapoon, ki tun kaatuln,
10ki li kpa nlan mu kaa npan na ke u ymann binib bi
Uwumbor ga daa bitafal na. Bi yii Uwumbor aabor
ti ga cha bi ymar na, kaa gee ti. Nima le Uwumbor
ga daa bitafal. 11 Baah yii Uwumbor aabor na,
nima le u cha nnyamon aapak bi bisui ni, bi li pak
nnyamon. 12Nima pu na Uwumbor ga len ke binib

bi gee titunwanbir kaa pak mbamon na aabor bii
a.

Uwumbor aah lee nimi pu na

13 T, tinaabitiib bi Tidindaan gee bi na, ni nan
ke ti li dooni Uwumbor ni pu n-yoonn momok; ba
pu? tiwan momok aah nan piin buyoonn na, u
nan lee nimi ke ni nymar. Waafuur Nyaan na nimi
binib bi bi chain ki pak mbamon, aan ki nmar na.
14 Taah tuk nimi Uwumbor aabonyaan ti na pu, le
u yin nimi ke ni nmar Ki ji Tidindaan Yesu Kristo
aamoon. 15 Nnaabitiib, nima pu na, ni li dii u

mbamom, ki taa di cha. Taah tuk nimi Uwumbor
aabor ti, timob ni, ni kighar ni pu na, nili joo tibor
nghaan mbamom.

16 To, Tite Uwumbor gee timi sakpen. Waab-
ulchinn pu, le u tii timi lipobisoon li kaan doo na,
ni limakl nyaan. 17 Uma ni Tidindaan Yesu Kristo
ubaa poon nitaakpab, ki tii nimi mpoon ke ni tun
litunyaan momok, ki len iliinyaan momok.

3

Mee Uwumbor tii timi man L
1 Tinaabitiib, tibor ti gur na le ye ke ni li mee

Uwumbor ki tii timi, ke u cha waabor moon njipepel
momok mala, ki kan mpakm ke naah pak ti pu na,
2kili mee u ke u nyan timi titunwanbirdam bi kaa
I)an na aanaal ni; ba pu? naaye binib momokle gaa
Yesu ki Kii.

3Tidindaan le nani waah len pu na, ki ga tii nimi
mpoon, Ki biin ni pu, kinimbor ki kaa rjan na taana
niminibaa. 4Tidindaan pu le ti bee ke ni nani taah
tuk nimi pu na, ki ga li beenin nani kina.

>Tidindaan ter nimi ke ni bee nisui ni Uwumbor
aah gee nimi pu na, ki li kpa limor Kristo aah tii

nimi puna.

Ninan ke unii momok li tun

6 Tinaabitiib, ti tuk nimi Tidindaan Yesu Kristo
aayimbil pu la, ninaabitiib bimok kaa ban ke bi
tun lituln, kaa dii taah tuk nimi pu na, ni nya bi
chee. 7 Ni bee ke ni nan ni li dii ke taah dii pu
na. Taah nan bi ni chee buyoonn na, taa nan
san lighanyakl. 8 Ti nan pa taah jin tijikaar ti na
momok pu la, ki tun lituln linimaln nwiin pu ni
kinyeek mok; ba pu? taa nan ban ni ji ti pu falaa.

9 Naa ye ke taa nan kpa nsan ti ji ninaal ni la. Ti
nan ban ti mok nimi limokl, ni 1i dii ke taah dii pu
na. 10 Taah nan bi ni chee buyoonn na, ti nan tuk
nimi ke unii umok kaa ban u tun lituln na kan, u
taa ji.

11'Ti nun ke ni ponn ni bibaa san lighanyakl,
kaa tun lituln libaa, ki chuun koo biken aabor ni.
12 Binib bi bi kina na, ti tuk bi, ki sur bi Tidindaan
Yesu Kristo aayimbil pu, ke bi li bi suuna, ki tun
lituln ki kan ki ji. 13 Tinaabitiib, nima kan, ni yaa
tun litunyaan kan, ni taa cha nitaakpab 1i yol li
ponn ni.

14Unii ubaayaakaa dii taah tuk nimi kigbar kee
ponn ni pu na kan, ni daan udaan ngbaan, ki taa
kpaan u chee. Nima le ga cha inimoon chuu u. 15Ni
taa nani u ke nimi aadin na, nili sur u ke nina aabo
na.

Kookooaabor L
16 Tidindaan u tii timi nsuudoon na tii nimi
nsuudoon n-yoonn momok, tiwan momok ponn ni.

Tidindaan li bi ni momok chee, o o
17Min Pool le di nyjaal nmee idoon imina. Nimina

ye kidaan la, le ki mok maaghann momok ponn ni.
Kina le m nymee.

18 Tidindaan Yesu Kristo nja tinyoor rja ni momok
pu.

